Document relatif & I'histoire de Chiteau-Thierry.

Lettres de rémission données en faveur de Robertde
Noirefontaine, fils de Jean de Noirefontaine, écuyer, ca-
pitaine du chateau de Chateau-Thierry, qui, venant avec
d’autres gentilhommes de reconduire hors la ville la dame
de Sedan, (1) avait frappé mortellement d’un coup d’épée
un serviteur de la demoiselle de Verdilly.

JUILLET 1530

Francoys etc. savoir faisons etc. Nous avoir receu
I’'umble supplicacion de Robert de Noirefontaire, jeune
homme d’armes de noz ordonnances, aagé d’environ
vingt-deux ans, contenant que le mardi septiesme jour du
moys de juing derrenier passé ’an mil Ve XXX, ainsi que
Jehan de Noirfontaine, escuier, cappitaine du chastel de
Chasteau-Thierry, pére naturel du dit suppliant, icelhuy
suppliant et quelzques autres gentilzhommes retournoient
de conduire nostre cousine la dame de Sedan, qui estoit
ledit jour partie dudit Chasteau-Thierry, et eulx arrivez &
la porte dudit chasteau de Chasteau-Thierry, environ de
huit & neuf heures du soir, survint une jeune femme soy
plaindre trés-fort et lamentablement audit cappitaine de
ce que les serviteurs de la damoyselle de Verdilly I'avaient

(1) Guillemette de Sarrebriick, comtesse de Braisne, femme de
Robert de La Marck, seigneur de Sedan, de Floreuges, de Chateau-
Thierry, etc., maréchal de France.

batue et oultragée, voullans prandre par force sa fille et
en faire 4 leur plaisir, et faict en sa maison et logis plu-
seurs excés, et de faict, comme ledit suppliant a depuis
esté adverty, estoient entrez par force en I'gstel de ladicte
femme et de sadicte fille, fait plusieurs excés, poulsé et
mys par force 'huys dedans ladicte maison, tant que la-
dicte femme avoit esté contraincte de crier au meurtre,
laquelle femme pria ledict cappitaine y envoyer quelque
ung pour les faire en aller et cesser lesdictz excés; lequel
cappitaine commanda audict suppliant, son filz naturel,
aller faire desloger lesdictz serviteurs; et puis passa oultre
ledict cappitaine et entra audict chastel. Et au regard
dudict suppliant, il seroit demouré sur ledict pont du
chasteau avecques ladicte damoiselle de Verdilly et autres,
devisans joyeusement, sans penser & mal; mays tost aprés
retourna vers eulx de rechef ladicte femme, et voullant
derechef complaindre audict cappitaine des excés que
continuoient lesdictz serviteurs. Et lors ladicte damoiselle
de Verdilly dist audict suppliant que lesdict serviteurs
estoient yvrongnes qui avoient yvrongné toute la journée
et qu’il allast les faire desloger. Par quoy ledict suppliant,
sans avoir intencion de mal faire, mays pour bien, seroit
allé vers le logis de ladicte femme estant aux faulxbourgs
de la Barre dudict Chasteau-Thierry, ayant ledict sup-
pliant son espée 4 sa saincture, comme il a acoustumé
porter. Auquel hostel ou logis de ladicte femme, il ne
trouva aucun; mays soulzdainement apperceut deux
hommes, 'un qu’il a depuis oy appeler Mathieu de Blanzy,
4 présent deffunct, et 'autre le serviteur de messire Jehan
d’Anquechin, qui est filz de ladicte damoiselle de Verdilly;
lesquelz ledict suppléant ne congnut lors, qui se prindrent
4 courir, quant ilz apperceurent ledict suppllant; lequel
sans intencion de leur vouloir mal, les appella yvrongnes
et qu'ilz allassent parler & leur maistresse, leur demandant
pourquoy ilz batoient les povres filles. Sur quoy ledict
Mathieu de Blanzy se retourna contre ledict suppléant,

usant de quelques parolles que le dit suppliant n’entendit;
ayans chascun une espée 4 leur saincture que le dit sup-
pliant ne povoit bien appercevoir par ce qu'il estoit nuyt,
mays voyant qu’ilz retournoient contre luy, desgayna
I’espée qu’il portoit et en rua ung coup d’estoc, sans sa-
voir ou, parce qu’il estoit nuyt. Toutesfoiz par cas fortuit
et mal accidant ledict Mathieu de Blanzy auroit esté blessé
dudit coup au cousté senestre dessoulz la mamelle, comme
ledit suppliant a esté depuis adverty, et que par le moyen
dudit coup, par faulte de prompt appareil au autrement,
ledit Blanzy, deux heures ou environ aprés, seroit allé de
vie 4 trespas au trés grand regret et desplaisir du dit sup-
pliant, lequel audit Mathieu de Blanzy n’avoit jamays eu
hayne, question ne debat. Nous humblement requerant
que, attendu que le dit cas est advenu par fortune et mal
accident et que en tous autres cas, tant au fait de guerre 4
nostre service, és voyages que avons faitz en Itallye,
comme autrement, il s’est tousjours bien conduit et gou-
verné, sans jamays avoir esté reprins de justice; il nous
plaise luy impartir noz grace et misericorde. Pour
quoy, etc., avons remis, qincté et pardonné, etc., pourveu
que ledit suppliant demourera prisonnier dix jours au
pain et 4 ’eaue, devant qu'il soit procedé a I’entérinement
de ces presentes. Si donnons en mandement au bailly de
Victry, ou son lieutenant audict Chasteau-Thierry, en la
jurisdiction duquel ledit cas est advenu, et & tous noz
autres justiciers, etc. Et affin, etc, Sauf, etc. Donné &
Bourdeaulx, ou moys de juillet 'an de grace mil V® trente,
et de notre régne le XVIe.

Ainsi signé : Par le Roy, 4 la relacion du Counseil, Des-
landes.

(Archives nationales, JJ. 245 1, n° 280 fol. 77 v°)

